
Ang Tiunayng Kahulogan sa Pagkahadlok sa Ginoo diha sa Pamatigayon sa Dios 

Basahong Kasulatan: Prov. 1:1, 7; 2:4-5; 3:5-10; 8:13; 9:10; 10:27; 14:2, 26-27; 
15:16, 33; 16:6; 19:23

I. Ang unang prinsipyo nga makakinabuhi ang tawo sa hustong tawhanong 
kinabuhi mao nga mahadlok siya sa Ginoo, mataha sa Ginoo; ang mahad-
lok sa Ginoo kana mang mahadlok nga makasilo Niya, mawad-an sa Iyang 
presensya, ug dili makadawat Niya nga ganti nato sa sunod nga panahon; 
mahadlok gyod unta ta nga dili mapahiyoman sa Ginoo ning panahona ug 
dili magantihan Niya sa sunod nga panahon—Prov. 1:1, 7; Efe. 4:30; 2 Cor. 
5:9-10:

A. Ang pagkahadlok sa Ginoo paghunahuna ug pagtagad man Kaniya sa tanang 
butang, dili gyod makalimot nga Siya ang kahibulongang Dios nga naglalang 
nato (Isa. 43:7); ang pagkahadlok sa Ginoo magpugong nato sa pagbuhat og 
daotan; tungod niini matandog sab ta sa mga pag-antos sa uban ug magmalu-
luy-on ug magmapuangoron kanila. 

B. Ang pagkahadlok sa Ginoo dili lang pagkalagiw gikan sa mga sala kondili, ug labi 
na gyod, pagsalikway sab sa kaugalingon; ang pagkahadlok sa Ginoo dili lang kay 
mahadlok nga nakasala ta o kalibotanon ba kondili mahadlok nga gikan sa atong 
kaugalingon, dili sa Ginoo, ang gibuhat nato—Mat. 16:24; 2 Cor. 4:5.

C. Ang pagkahadlok sa Dios maoy sinugdan sa kaalam, ug ang pagkahibalo sa 
Balaan mao ang pagpanabot; naggikan sa Dios ang kahibalo, kaalam, ug pag-
panabot; kon mahadlok ta Niya, mataha Niya, mahimo kining katigayonan 
nato—Prov. 1:1, 7; 2:4-5; 3:5-10; 8:13; 9:10; 10:27; 14:2, 26-27; 15:16, 33; 16:6; 
19:23.

II. Gipanagna ni Isaias nga maanaa ni Cristo ang Espiritu ni Jehova—ang 
Espiritu sa kaalam, ang Espiritu sa pagpanabot, ang Espiritu sa pagtam-
bag, ang Espiritu sa kusog, ang Espiritu sa kahibalo, ug ang Espiritu sa 
pagkahadlok kang Jehova—Isa. 11:1-2:

A. Nag-uban ni Ginoong Jesus ang Espiritu sa tanang panahon ug nausa Niya; 
naggawi Siya pinaagi sa Espiritu ug nagkinabuhi diha sa, uban sa, ug pinaagi sa 
Espiritu; gipakita sa Isaias 11:2 nga sa pagkinabuhi sa Ginoo isip tawo nadayag 
ang Espiritu ug ang tanang kaayo nga gihisgotan na—Luc. 4:1, 14; 10:21; Juan 
1:32; Mat. 12:28.

B. Sa pagkinabuhi ni Jesus isip tawo, napuno Siya sa Espiritu sa matahaon, ma-
sinugtanong kahadlok sa Ginoo; nalipay sab Siya sa kahadlok sa Ginoo; sa 
pagkabanhaw Niya, Siya na karon ang malangkobon-sa-tanan, madagayaong 
nagsangkap nga Espiritu ni Jesucristo isip Espiritu sa pagkahadlok kang Jehova, 
nga naglakip sa dili maasoy nga tawhanong pagkinabuhi ug pagpangalagad ni 
Ginoong Jesus—Isa. 11:2-3; Fil. 1:19:
1. Wala pa gyoy tawo sukad nga nahadlok sa Dios sama sa pagkahadlok ni 

Jesus; sa pagtuman Niya sa pagpangalagad sa Dios sa Bag-ong Tugon, 
gisultian ta ni Ginoong Jesus nga wala gyod Siya mobuhat og bisan unsa 
sa Iyang Kaugalingon (Juan 5:19), wala Siyay kaugalingon Niyang buhat 
(4:34; 17:4), wala Siya mamulong sa kaugalingon Niyang pulong (14:10, 24), 



gibuhat Niya ang tanan dili sa kaugalingon Niyang kabubut-on (5:30), ug 
wala Siya magtinguha sa kaugalingon Niyang himaya (7:18).

2. Nagkinabuhi si Jesus nga nagbuhat sa tanan diha sa Dios, uban sa Dios, ug 
alang sa Dios; naa ang Dios sa Iyang pagkinabuhi, ug nausa Siya sa Dios; kini 
ang realidad nga naa ni Jesus (Efe. 4:20-21); mangamuyo gyod ta sa Ginoo 
nga Espiritu sa realidad nga giyahan ta ngadto sa realidad sa pagsinati sa 
Iyang kinabuhi nga mapasakopon ug masinugtanon sa Amahan (Juan 16:13; 
Fil. 2:5-11).

3. Adlaw-adlaw hingpit ug bug-os gyod tang mobukas sa Amahan ug manga-
muyo Niya nga pun-on ta sa nabahawng Cristo nga Espiritung malangkobon-
sa-tanan, nga mao sab ang Espiritu sa pagkahadlok sa Ginoo nga naglakip sa 
tawhanong pagkinabuhi ug pagpangalagad ni Ginoong Jesus—Luc. 11:5-13.

III. Ang pagkahadlok sa Dios pagsalig man Kaniya—Prov. 3:5-8, 26; 16:1, 9, 20, 
33; 19:21; 30:5-6:

A. Gisugo ta sa Proverbio 3:5-8 nga mosalig sa Ginoo sa bug-os natong kasingkasing 
ug dili magsalig sa kaugalingon natong pagpanabot; sa tanan natong gawi, ilhon 
gyod nato Siya, ug himoon Niyang tul-id ang atong mga agianan; dili gyod ta 
magmaalamon sa kaugalingon natong panan-aw; mahadlok gyod ta sa Ginoo ug 
magpalayo sa daotan; mahimo kining kaayohan sa atong lawas ug kalunhaw sa 
atong mga bukog.

B. “Bulahan ang tawong nisalig ni Jehova / Ug ang pagsalig mao si Jehova. / Ug 
masama siya sa kahoyng gibalhig tanom daplin sa tubig, / Nga magpakatay sa 
mga gamot niini daplin sa sapa, / Ug dili mahadlok kon moabot ang kainit; / Kay 
malabong man kanunay ang mga dahon niini, / Ug dili kini mabalaka sa tuig sa 
hulaw / Ug dili mohunong sa pagpamunga”—Jer. 17:7-8:
1. Segun sa pamatigayon sa Dios, ang tawong nisalig sa Dios sama sa kahoy 

nga gitanom daplin sa tubig, nga nagtimaan sa Dios nga tuboran sa buhing 
mga tubig—2:13.

2. Motubo ang kahoy daplin sa tubig sa pagsuyop niini sa tanang kadato sa 
tubig; hulagway kini sa pamatigayon sa Dios, nga gituman pinaagi sa Iyang 
pagpaambit; aron madawat nato ang diosnong pagpaambit, mosuyop gyod 
ta, isip mga kahoy, sa Dios nga tubig—itandi sa 1 Cor. 3:6. 

3. Ang kadato sa nagsangkap nga Dios nga gipaambit kanato nga mga kahoy 
nag-umol kanato sa pagkadios sa Dios ug nagpatubo nato ngadto sa sukod 
sa Dios (Col. 2:19); sa ingon niini mausa ta ug ang Dios, nga dunay samang 
elemento, pagkamao, pagkaumol, ug panagway (Bug. 4:3; 21:11).

C. Makakaplag og maayo kadtong nagmatngon sa pulong, ug bulahan siya nga 
nisalig sa Ginoo (Prov. 16:20); ang Ginoo maoy atong kasaligan, ug bantayan 
Niya ang atong tiil nga dili madakpan (3:26).

D. Ang mga nahigugma sa Dios nakat-on sa pagkahadlok sa Dios sa pagduol nila sa 
Ginoo diha sa Kasulatan (2:3-5; Juan 5:39-40); gisugo ta nga mokapyot ug mo-
sugot sa Pulong sa Dios isip pamatuod sa pagkahadlok nato sa Dios (Deut. 6:2).

IV. Ang pagkahadlok nato sa Ginoo nagpasabot nga gipasidunggan sab nato 
Siya:

A. Niingon ang Proverbio 3:9-10 nga pasidunggan gyod nato ang Ginoo pinaagi sa 
atong bahandi ug sa mga unang-bunga sa tanan natong abot; aron mapuno sa 
kadaghan ang atong mga kamalig, ug mag-awas sa bag-ong bino ang atong mga 
kawa.



B. Dili gyod unta ta mga tawong nangitag daghan pang kwarta aron magtigom og 
bahandi alang sa atong umalabot; ihatag gyod nato sa Dios ang labing menos 
ikapulong bahin, ang mga unang-bunga, sa atong abot; magmahinatagon gyod 
ta kanunay sa mga butang nga gihatag sa Dios kanato; magpasidungog kini sa 
Dios—Mat. 3:7-12; 2 Cor. 9:6-8.

C. Mangamuyo gyod ta sa Ginoo nga himoong bug-os ang atong kasingkasing sa 
pagkahadlok sa Iyang ngalan; “Tudloi ko, O Jehova, sa Imong dalan; / Maggawi 
ko sa Imong kamatuoran. / Bug-osa ang akong kasingkasing sa pagkahadlok sa 
Imong ngalan”—Sal. 86:11.

D. “Hinloan [gyod nato] ang atong kaugalingon sa tanang kahugawan sa unod ug 
sa espiritu, maghingpit sa pagkabalaan diha sa kahadlok sa Dios”; ang pagka-
hadlok sa Dios dinhi kana mang dili mangahas sa paghikap og mga butang nga 
dili iya sa Dios o walay kalabotan Niya—2 Cor. 7:1; 6:17.

E. Ang mahadlok ni Cristo mahadlok man nga makasilo Niya nga Ulo; naglambigit 
kini sa pagpasakopay nato sa usag usa; moalagad gyod ta sa Ginoo uban sa ka-
hadlok; unya mahigugma ta sa Ginoo aron magkalipay diha Niya ug makapa-
himulos Niya—Efe. 5:18-21; Sal. 2:11-12; Heb. 12:28.

F. Magbaton gyod tang tanan og hustong pagkahadlok sa Dios kay moatubang man 
tang tanang magtutuo ni Cristo sa hukmanan Niya; nianang panahona hukman 
ni Cristo ang mga magtutuo Niya sa Iyang pagbalik, dili kalabot sa walay kata-
posang kaluwasan nila kondili sa iya-sa-dispensasyong ganti nila—2 Cor. 5:10; 
1 Cor. 4:4-5; 3:13-15; Rom. 14:10.

G. Usa ka paagi sa pagpalugway sa kinabuhi ang pagkahadlok sa Ginoo (Prov. 
10:27); gihigugma, giluwas, gipanalipdan, gipanalanginan, ug gisangkapan sa 
Dios ang mga nahadlok Niya (Sal. 103:11, 13, 17; 85:9; 60:4; Prov. 14:26-27; Sal. 
115:12-13; 34:9; 111:5).

H. Mga panig-ingnan sa mga nahadlok sa Ginoo silang Noe (Heb. 11:7), Abraham 
(Gen. 22:12), Jose (42:18), David (Sal. 2:11-12; 5:7), Nehemias (Neh. 1:11; 5:9, 
15), ug ang unang iglesia (Buh. 9:31).

V. Ang balaang pagkahadlok sa Ginoo sa pagkatinuod tinubdan man sa kali-
pay (Sal. 2:11) isip tuboran sa kinabuhi (Prov. 14:27) ug kahoy sa kinabuhi 
(11:30) nga magpaambit sa Dios nganhi nato aron matuman ang Iyang 
pamatigayon:

A. Tuboran sa kinabuhi ang pagkahadlok sa Ginoo, aron makalikay ang tawo sa 
mga lit-ag sa kamatayon; ang pagkahadlok sa Ginoo, pagsalig sa Ginoo, ug pag-
dangop sa ngalan sa Ginoo paglakaw man sa mga agianan sa kinabuhi (2:19; 
5:6; 10:17; 14:27; 19:23; Sal. 16:11); ang mga agianan sa kinabuhi mao ang mga 
agianan sa kahoy sa kinabuhi, nga ang tinubdan mao ang Dios mismo (Prov. 
3:13, 18; 11:30; 13:12; 15:4).

B. Maghatod ngadto sa kinabuhi ang pagkahadlok sa Ginoo; kini ang sigpit nga 
dalan (ang dalan sa pipila, dili sa daghan) nga naghatod ngadto sa kinabuhi; ang 
mga agianan sa kinabuhi aron man magkinabuhi ta diha sa Dios ug sa ingon 
niana makatandog ug makabaton og kinabuhi; kining mga agianana mao ang 
dagkong dalan nga gibutang sa Dios sa atong kasingkasing aron makasulod ta 
Niya—19:23; Mat. 7:13-14; Sal. 84:5.

C. Ang mga dalan sa kamatayon mao ang mga dalan sa kahoy sa kahibalo sa maayo 
ug daotan, nga ang tinubdan mao si Satanas ug napadayag sa atong kauga-
lingon; ang pagkinabuhi diha sa kaugalingon kana mang walay presensya sa 



Dios, paglakaw sa mga dalan sa kangitngit, ug pagkawalay kinabuhi—Prov. 
2:13; 3:5-7; 14:12; 16:25; Efe. 5:2, 8-9.

VI. Nisaad ang Dios nga hatagan ta, nga katawhan Niya, og usa ka kasingkasing 
ug usa ka dalan, aron mahadlok Niya sa tanang adlaw, alang sa kaugalingon 
natong kaayohan ug sa kaayohan sa atong mga anak sunod nato, ug gibu-
tang Niya ang Iyang kahadlok sa atong kasingkasing, aron dili ta mobiya 
Niya—Jer. 32:39-40:

A. Kitang tanan, nga piniling katawhan sa Dios, magbaton ra gyog usa ka kasing-
kasing—nga mahigugma sa Dios, mangita sa Dios, magkinabuhi sa Dios, ug 
magpaumol sa Dios aron mahimo tang pagpadayag Niya—ug usa ka dalan—ang 
Tulo-usang Dios mismo nga balaod sa kinabuhi sa sulod lakip ang diosnong ka-
himoan niini—v. 39; 31:33-34; Juan 14:6; Rom. 8:2.

B. Kining usa ka kasingkasing ug usa ka dalan mao ang pagkahiusa (Buh. 1:14; 
2:46; 4:24; Rom. 15:6); ang mga pagbahinbahin resulta man sa pagkaanaay 
kasingkasing nga alang sa butang nga dili si Cristo ug paglakaw sa dalan nga 
dili si Cristo. 

C. Naghimo ang Dios og walay kataposang pakigsaad, ang bag-ong pakigsaad; 
tungod man ning pakigsaara nga dili motalikod ang Dios kanato, ug ibutang Niya 
ang Iyang kahadlok sa atong kasingkasing, aron dili ta mobiya Niya—Jer. 32:40.

D. Mahadlok ngani ta sa Dios, matudloan ta sa Dios kalabot sa dalan nga atong 
pilion, ug mahibalo ta sa suod nga mga tambag sa Dios ug sa Iyang pakigsaad; 
ang mga nahadlok ra sa Dios ang mapadaygan sa Dios sa Iyang pakigsaad, ug 
ang mga nahadlok ra Niya ang hatagan Niya sa Iyang suod nga tambag—Sal. 
25:12, 14.

VII. Ang pagkahadlok nato sa Ginoo ug ang paghigugma nato Niya mao ang 
duha ka kahibulongang resulta sa pagpasaylo sa atong mga sala:

A. Ang pagpasaylo sa Dios dili maghimo sa tawo nga mawalay kahadlok ug mag-
mapasagaron; ang grasya sa pagpasaylo sa Dios magdala sa tawo nga mahad-
lok sa Ginoo; “Dunay pagpasaylo diha Nimo, / Aron takos gyod Kang kahadlo-
kan”—130:4.

B. Ang grasya sa pagpasaylo sa Dios makapahigugma sab nato sa Dios; ang hi-
nungdan nga nahigugma pag-ayo sa Ginoo ang masal-anong babaye sa Lucas 
kay gipasaylo man sa Ginoo ang daghan [niyang sala]—7:39-50.

C. Labi tang pasayloon sa Ginoo, labi sab tang mahadlok Niya; ug labi tang ma-
hadlok Niya, labi sab tang mahigugma Niya; sa negatibong bahin, kay nahadlok 
man ta Niya, dili ta mobuhat og mga butang nga dili makapahimuot Niya; sa 
positibong bahin, kay nahigugma man ta Niya, mobuhat ta sa mga butang nga 
makapahimuot Niya.

VIII. Gipakita sa Mga Proverbio 31 kanato ang duha ka panig-ingnan sa mga 
nahadlok sa Ginoo; sa usa ka bahin, masama gyod tag hari, sa harianong 
tawo nga sama sa Ginoo, nga dunay pagbulot-an nga magbuot; sa laing bahin, 
mahimo gyod tang babayeng takos, nga makamao mopahaluna, modumala, 
moatiman, ug mosangkap sa panginahanglan sa mga balaan sa balay sa Dios:

A. Naghisgot ang Mga Proverbio 31:3 hangtod sa 9 sa haring naghari—tawo nga 
dili moinom og bino kondili namulong alang sa mga katungod sa uban ug nanga-
lagad og hustisya (nagtimaan ni Cristo ug sa Iyang mga mananaog); ang ingon 
niini nga tawo ra ang makahari:

1. Hingpit gyong pinugngan sa Dios ang atong Ginoo; busa, makahari Siya 
alang sa Dios; kon mapinugngan ta sa Dios ug sa ingon niana makadumala 
sa atong kaugalingon, makahari ta alang sa Dios.

2. Sa pagbuot sa hari sa katawhan, matudloan, madumalahan, mabut-an, ug 
makontrol gyod una siya sa pulong sa Dios; pareho ra gyod ang prinsipyo 
kalabot sa mga anciano sa kaiglesiahan—Deut. 17:14-20:
a. Aron makadumala sa iglesia, kinahanglan maumol pag-usab sa balaang 

pulong sa Dios ang mga anciano; tungod niana, magpasakop sila sa panga-
gamhanan sa Dios, sa pagbuot ug pagkontrol sa Dios.

b. Diha-dayon, maanaa ang Dios sa ilang mga desisyon, ug magrepresentar 
sa Dios ang mga anciano sa pagdumala sa mga buluhaton sa iglesia; 
teokrasya kining padumalaha.

B. Gisaysay sa Mga Proverbio 31:10 hangtod sa 31 ang babayeng takos (12:4; 
19:14; Ruth 3:11)—babaye nga maalamon, malulot, kugihan, ug makahimo ug 
makapahaluna, makadumala, ug makasangkap sa iyang panimalay; “Labaw pa 
sa mga corales ang iyang bili” (Prov. 31:10); nilabaw kaayo sa iyang mga kasama 
ang iyang himaya (v. 29); nagtimaan sa iglesia ug sa mga balaang nahigugma sa 
Ginoo kining babayeng takos:
1. Ang nangunang kinaiya sa babayeng takos mao nga nahadlok siya sa Ginoo 

(matahaong nisimba, nisugot, nialagad, ug nisalig sa Ginoo nga dunay ma-
hadlokong pagtahod); “Malimbongon ang katahom, ug kawang lang ang ka-
anyag; / Apan ang babayeng nahadlok ni Jehova, dayegon siya”—v. 30.

2. Nisalig sa babayeng takos ang kasingkasing sa iyang bana; “Nagbuhat siya 
kaniyag maayo ug dili daotan / Sa tanang adlaw sa iyang kinabuhi” (v. 12); 
“Inila ang iyang bana diha sa mga ganghaan, / Iniglingkod niya uban sa mga 
anciano sa yuta” (v. 23).

3. Gikan sa Ginoo kanang takos ug mabuot nga babaye isip purongpurong sa 
iyang bana (12:4); mobangon ang iyang mga anak ug bana ug mongalan ka-
niyag bulahan (31:28); daygon sab siya sa iyang bana, nga moingon nga nila-
baw siya sa tanan (v. 29).

4. Makita gyod sa bana sa kaugalingon niyang mga mata ang “putling pag-
kinabuhi [sa iyang asawa] diha sa kahadlok”; ang pagpatahom niya dili ang 
dayag nga pagsalapid sa buhok ug pagdayandayan sa mga bulawan o mga 
bisting gisul-ob, “kondili ang natago nga tawo sa kasingkasing sa dili ma-
dunot nga pagpatahom sa malumo ug malinawong espiritu, nga mahal gyod 
kaayo sa panan-aw sa Dios”—1 Ped. 3:1-4.

5. Sa hustong iglesiahanong kinabuhi “magpatahom [gyod ang mga igsoong ba-
baye] sa ilang kaugalingon sa hustong pamisti nga dunay kaligdong ug ka-
buot [pagpugong-sa-kaugalingon], dili sa mga buhok nga gisalapid ug sa bu-
lawan o mga perla o mahalon bang pamisti, kondili, sa maayong mga buhat, 
ingon sa nahiangay sa mga babayeng nagpaila sa ilang diosnong kataha”; 
ang diosnong kataha mao ang kataha ngadto sa Dios, pagkataha ug pagta-
hod sa Dios, nga nahiangay sa tawong nagsimba sa Dios—1 Tim. 2:9-10.

6. Magmatahaon gyod ang gulanggulang nga mga babaye sa ilang paggawi, sa 
ilang pamatasan, aron “makabansay sila sa batan-ong mga babaye sa pag-
higugma sa ilang bana, sa paghigugma sa ilang mga anak, magmatin-aw og 
hunahuna, putli, manggibuhaton sa panimalay, maayo, nagpasakop sa kauga-
lingon nilang bana, aron dili mapasipad-an ang pulong sa Dios”—Tito 2:3-5.

C. Sa aspeto sa pagdaog, kinahanglan masama tag hari; sa aspeto sa paghigugma 
sa Ginoo, kinahanglan masama tag babayeng takos; ang pagka-ingon niini mag-
himo nato nga dunay bili ug himaya atubangan sa Ginoo.




